
Abuddu

Ad hdduɣ akatay-a i

 I Ṛṛuḥ n wid yemmuten ɛzizit felli Jeddi d yaya.

 I yemma ldjida akk d baba ɛumar iyi-d-irebban i yellan ɣer yidis-iw ɣer tizi
n wass-a ad ten-iḥrez ṛebbi ssarameɣ-asen teɣzi n leɛmer.

 I wecrik n dduni-iw argaz-iw Mehdi i d-yellan ɣer tama-w seg mi i bdiɣ
tazrzwt-a, d twacult-is akken ma llan.

 I yessetma i ḥemlaɣ aṭas: Nassima, Rima, Naɛima, Muna Lilyan, ladɣa
tamaẓuẓt n wexxam wissam mebla ma ttuɣ tiwaculin-nsent .

 I watmaten-iw ɛzizen:Crif, Nadir, Hicam.

 I ɛemmi Ɛetman d twacult-is i ibedden yidi deg yal tallit n ddunit-iw.

 I Ɛmumti d twaculin-nsent.

 I xwali d xwalti d twaculin-nsen yal yiwen s yisem-is.

 I temdukal-iw ukud cerkeɣ amecwar n tsennawit d tseddawit Lidya, Marwa,
Cayma , Siham , Siham, Lidya , Manel.

 I temdakelt-iw Kenza i tecrek tdukkli d uktay-a .

Iman



Abuddu

Ad buddeɣ aktay-a:
 S yiḥulfan n tumert ad buddeɣ axeddim-iw i baba Mesɛud d yemma Nadiya

ssarameɣ-asen teɣzi n leɛmer, tajmilt-nsen d tameqqrant ad ay-isemḥen
leɛtab-nsen.

 S wul yeččuren d afrayen ad as-tehduɣ i urgaz-iw i ḥemleɣ aṭas i yis-
ǧuǧǧegen ussan-iw ad iyi-t-iḥrez rebbi .

 I watmaten-iw :Lwennas, Ḥusam, Anis.

 I yissetma :Fuzya d mmi-s Silas , Liza.

 I yimɣaren-iw fell-asen yeɛfu yerḥem.

 I tlewsatin-iw d twaculin-nsen Karima d uargaz-is, said . Hassiba d uargaz-
is masɛud d waraw-nsent. Manzu, zaki, jinan, hadil, d Samiha

 Ilewsan-iw :Rayan , Ṣeddiq, yacine.

 I xwali d xwalti d twaculin-nsent .

 I temdukal-iw i d-sɛeddaɣ yid-sent ussan yufraren , Siham, Cayma, Marwa,
Lidya, Manel.

 I Iman i tecrek tdukkli yid-s d ukaty-a.

Kenza



Asnimmer

Asinmer:
 Ad as-nini tannmirt tameqqrant i massa Idrici Nabila i yellan ɣer yidis-nteɣ seg

tazwara almi d taggara n leqdic-a .

 Tannmirt tameqqrant i massa Tilelli bellal i yuran adlis-a .

 Tannmirt i kra n win i aɣ-d-yefkan afus n talelt (Cwimet, Geṭṭaf, Cebbib ,
medjadi, d wiyaḍ).

 Tannmirt i yimawlan-nteɣ i aɣ-d-yessawḍen ɣer tegnit-a akken ad refden iqerray-
nsen deg genni ass-a.

 S lferḥ ameqqran ara d as-nini tannmirt i kra n win yefkan tarwiḥt-is d asfel ɣef
tutlayt d yidles n tmaziɣt.

Tasekla d asenfali n wayen yellan d timawit d wayen yellan d tira. D ayen i d-

yessenfalay umdan yesɛa tifukas, d asenfali n tektiwin d yiḥulfan d wafrayen d wayen

akk icudden ɣer tudert n umdan. D aḥraz i wawal, i umezruy, d yidles, tettuneḥsab d

lemri n tmetti, d ayen akk yettwannan d wayen yettwarun deg tmetti, yal agdud deg

umaḍal yesɛa tasekla s wayes yettwassen tessebgan-d tamagit-is, idles-is d tutlayt-is

akken i d-yenna unagmay Naǧib Meḥfuḍ: « tasekla d tagrawla neɣ d amennuɣ deg

tilawt maci d awal kan»1

Tasekla tamaziɣt tuɣ abrid ɣezzifen deg usnulfu s wudem n tira tɛedda-d ɣef

waṭas n talliyin armi i d-tewweḍ ɣer tizi n wass-a, ur teqqim ara kan deg ubrid n

timawit maca tenǧer abrid yessufuɣen s wudem n tira. Tekker-d tsuta irefden imru n

tira tewwi-d amaynut aladɣa deg wayen yeɛnan tasrit anda i d-banen-t aṭas n tewsatin

gar-asen-t ungal, amezgun d tullist.

Tasekla tamaziɣt d tin yuklalen ad tili ger tsekliwin timezwura n tefriqt ugafa

acku tedda-d s teɣzi n yiseggasen tasuta tettak-itt i tayeḍ armi teṭṭef adeg ass-a deg tira

akken id-yebder Salem Caker «nezmer ad d-nessegzi ɣef tsekla yettwarun n yimaziɣen

s wallaɣ-nneɣ ur ilaq ara ad truḥ di tatut yewwi-d ad tettwiḥrez di cfawat»2.

Tasekla taqbaylit tettuneḥsab d agerruj meqqren i yuɣen abrid s tehri seg wasmi

i teldi Fransa tiwwura i yiɣerbazen deg tmurt n Lezzayer aladɣa di tudrin n leqbayel i

d-yeglan s umaynut i tmetti s umata, aya yeslal-d isnulfuyen n tsekla tirawit s wudem

iǧehden i tutlayt taqbaylit, maca tallit n ucengu aṛumi i tebda teǧǧuǧǧug tira , ɣas

akken tella-d tuggdi fell-as maca Belɛid At Ɛli deg yiseggasen n 1940 yettaru s tutlayt-

is.

Anect-a yerna-d azal d wafud meqqren i tsekla taqbaylit, iswi-nsen ɣef tira-agi

mačči d aseḥbiber ɣef tmagit-nsen maca bɣan kan ad d-ssenfalin, ad fehmen tudert n

. 11977 .محفوظ الحياة و الداب بعنوان حوار في صفحة52 الولى، الطبعة القاهرة الشروق اليكم،دار نجيب،اتحدث

الواقع” على ثورة الداب

2 CHAKER. Salem. La naissance d’une littérature écrite kabyles, ed,INALCO. Paris, 1992, P13.

umdan aqbayli amek i tga. Aya yeǧǧa Adolphe Hanoṭeau ad d-yegmer isefra i d-ǧǧan

imezwura yessufeɣ-iten-id d idlisen gar-asen ad d-naf adlis «la poésie populaire de la

kabylie de djurdjra» deg useggas n 1867 anda i yura isefra i d-yejmeɛ, aya yefka-d

tabɣest i yimyura iqbayliyen akken ad ksen akukru ad arun s tutlayt-nsen tayemmat.

Anagmay Salḥi Muḥend Akli yenna-d: «Aɛeddi n tsekla taqbaylit deg timawit ɣer tira

yettwaxdam s snat n tɣuriwin yemgaraden, abeddel n wadeg n yiḍrisen imawen d

usnulfu n tewsatin n tsekla timaynutin»3. Seg tewsatin a ad d-naf tullist i yesɛan adeg

di tmetti d wazal-is deg usnerni n tmusni.

Tullist d tawsit n tesrit di tsekla tamirant i yuɣen aẓar deg iseggasen n 1940 ɣef

ufus n Belɛid At Ɛli, tettawi-d ɣef yisental icudden ɣer tudert n umdan di tmetti-s ,

tejbed-d lwelha n waṭas n yimnadiyen d yimusnawen i d-yefkan timusniwin, lḥan-d

deg ubrid n usnulfu qeddcen s telqayt ɣef tewsit-a, ger yimyura-a ad d-naf Kamel

Buɛmara , Ɛmeṛ Mezdad, Brahim Tazaɣart d wiyaḍ.

Tiɣunba d tamiḍrant i d-irnnun ccbaḥa neɣ tahuski i tefyar, i tseddarin d yifyar

deg tmedyazt , rnu ɣer waya tessiǧhid anamek-nsent uffir. Tamiḍrant-a tesɛa azal

meqqren deg unnar aseklan .

3 SALḤI. Muḥend, Akli, Kra n sura i tɣuri n tsekla, Ed, Tira, 2015, p14.

Afran d yiswi n usentel

Nefren asentel-a tiɣunba deg wammud n tullisin uceqfan n targit n temyarut

Tilelli Bellal i lmend :

 Mi i nexdem taɣuri i udlis-a yakan, nerra lwelha-nteɣ ɣer ccbaḥa n wawalen d

tifyar i tessemres tmeskart deg usenfali-ines.

 Yella-d lixṣaṣ n tezrawin d yinadiyen i xedmen imezwura aladɣa deg usentel n

tiɣunba, ɣas ulma yella-d maca mačči s tuget, aya yeǧǧa-aɣ ad nkemmel abrid n

yimezwura, ad nenǧer abrid i yinggura, ad nesnerni deg-s ugar .

 Nextar ammud-a iceqfan n targit imi iswi-nteɣ d asebgen tiɣunba i tessemres

temyarut deg wammud-is d usnerni n tmiḍrant-a .

Iswi-nteɣ d abeyyen n tugniwin n uɣanib i semrasen deg tullist taqbaylit .

Tamukrist

Tasekla taqbaylit tamirant tettwassen s tewsatin-is yemgaraden am :ungal,

amezgun d tullist , taneggarut-a si leṣnaf n tsekla i d-ibanen taggara-agi. ɣas akken ur

d-yelli ara leqdic, d usqerdec d usnulfu fell-as s waṭas, maca tewwi lwelha n waṭas n

yimyura iqbayliyen ɣef waya aseqsi-neɣ agejdan deg ukatay-agi ad ibedd ɣef :

 Dacu-tt tiɣunba di tsekla taqbaylit d wamek i bnan yiferdisen-is ?

 Amek i d-tban tiɣunba deg wammud-is n tullisin iceqfan n targit ?

 Dcu-tent tugniwin n uɣanib i yellan s tuget deg wammud-a ?

Turdiwin

Tullist tettawi-d ɣef yisental d yineḍruyen yettilin deg tmetti d wayen yettidir umdan,

seg waya ad neɛreḍ ad d-ner ɣef tmukrist-nteɣ s turdiwin-a :

 Ahat tiɣunba di tsekla taqbaylit ur txulef ara tiɣunba di tsekliwin tiberraniyin.

 Ahat tameskart tessemres tugniwin n uɣanib akken ad d-rnunt tahuski deg

iwammud-is.

 Ahat tamarut tessemres tumnayt ugar akken ad d-jbed lwelha n yimeɣri .

Tarrayt n unadi

Tarrayt i neḍfer akken ad nseddu akatay-nteɣ i d-yellan ɣef tesleḍt tasenɣanibt n

wammud iceqfan n targit n Tilelli Bellal, d tarrayt n Charles Bally i d-yennulfan deg

useggas n 1909 di tseddawit n Genéve di la Suisse akken ad d-ner ɣef kra n turdiwin i

d-yellan yakan deg ukatay.

Tuddsa n umahil

Akatay-nteɣ ad tnebḍu ɣef sin n yixfawen :

Ixef aẓrayan ad d-yili wawal ɣef tbadut n tullist d usenfali-ines deg tsekla

taqbayit d wannawen-is, ad d-nbyyen iferdisen-is d kra n tullisin i yettwarun s

tmaziɣt.ad d-nbeyyen amgired gar-as d tewsatin nniḍen (ungal tamacahut )sin akin ad

d-nessegzi anekmar n tiɣunba d kra n tmuɣliwin n yinagmayen id-yellan fell-as, am

wakken nezger ɣer tugniwin n uɣanib ara d-nessefhem s tbadutin-nsent d imedyaten.

Ixef wis sin d ixef n tesleḍt anda ara yili wawal ɣef usekned n temyarut d wayen

tura (ungal tezger tirga, tullist tayri n facebook , tullist iceqfan n targit) ad d-nefk

daɣen isallen ɣef udlis iceqffa n targit ama si tama n berra neɣ n daxxel d ugzul n

wayen tura deg-s. Ad nexdem tasleḍt n tiɣunba n wammud n tullisin iceqfan n targit n

Tilelli Bellal , anda ara d-nessufeɣ tugniwin n uɣanib, yal tugna s yimedyaten-is d

usegzi-nsent.

Tazwert

Ixef aẓrayan ad d-nefk deg-s tabadut n tullist, syin akkin d-nemmeslay ɣef tullist di

tsekla taqbaylit, am wakken daɣen ad d-nebder annawen d ifrdisen i ɣef tebna tullist, d

tulmisin-is, d tullisin-i d-yeffɣen s tmaziɣt, d umgired yellan gar-as d tewsatin nniḍen.

Tin ɣur-s ad nezger ɣer tbadut n tmiḍranin-a (tiɣunba, aɣanib, tugna, tugniwin

n uɣanib), am wakken ad nessemgired s tbadutin d yimedyaten ger tugniwin-a

(tumnayt, allus, tanmegla, tamisemt, tasmiddant, tayḍisemt).

I. Tullist

Ad d-nawi awal ɣef tbadut n tullist, d wannawen-is, tulmisin-is, iferdisen i ɣef

tebna, syin akin ad d-nebder tullisin i d-yefɣen s tmaziɣt, d umgired gar-as d tewsatin

nniḍen.

1. Tabadut n tullist

Tullist d tawsit n tsekla tamirant, tban-d i tikkelt tamezwarut deg tasut tis 15

deg tsekla taṭelyanit s wawal «nouvella», tettawi-d ɣef wayen yettidir umdan deg

tudert n yal ass, tban-d deffir n tewsit n ungal.

Tasut 19 akk d 20 ad d-naf aṭas n yimyura i yerran lwelha-nsen ɣer tira n tullisin,

seg wakken wezzilet talɣa-s tesɛa drus n yiwudam, tigawin-is qqnen-t ɣer wayen

yellan deg tilawt d wayen yezmer umaru ad t-id yessugen akken id yenna Pierre Louis

Rey : «Tullist d taḥkayt tawezlant i d-yemmalen s umata agraw n tigawin»4 .

4 REY. Pierre-Louis, Le roman et la nouvelle, Ed. Hatier, Paris, 2001, P84.

« La nouvelle est un récit bref, présentant généralment une unité d’action».

Awal tullist deg tsekla tamaziɣt yekka-d seg umyag ales yesɛan anamek aḥku

id yefrurin seg uẓar LS akken id yenna Meksem Zahir et Muḥend akli Salḥi : «Ma nger

tamuɣli ɣer wawal tullist ad t-naf yekka-d seg uẓar LS»5 .

«Awal tullist ad t-naf iban-d i tikkelt tamezwarut deg useggas n 1973 sɣur

Mulud Mɛemri deg umawal n tmaziɣt tatrart»6 , ma d asemres-is i tikkelt tamezwarut

yettuɣal ɣer umyaru Muḥ Bilak i t-yesmersen deg uḍris-is iwumi yefka azwel Ablaḍ

deg yiseggasen n 1980.

Tira n tullist tamaziɣt tettuɣal ɣer yiseggasen n 1940 sɣur Belɛid At Ɛli imi d

amezgar seg timawit ɣer tira, ayagi tbeyyen-it-id Muḥend sɛidi Saɛida deg tezrawt-is

n magistere dakken tullist tamezwarut tettuɣal ɣer yiseggasen n 40 akken id-tenna:

«tafunast igujilen n Belɛid At Ɛli d aḍris agejdan n tewsit n tullist s teqbaylit»7. Tullist

d tawsit n tesrit di tsekla yettwarun s tugett tettas-d wezzilet imi amaru yettales-d

ineḍruyen s tewzel.

2. Tullist deg tsekla taqbaylit

Tasekla taqbaylit d tasekla i d-iɛeddan ɣef snat n talliyin, tallit tamensayt s

tewsatin-is am (tmacahut, tanqist, tamedyazt atg) akk d tallit tatrart anda id nnulfantt

tewsatin timaynutun am (ungal, amezgun d tullist). Tullist tenǧer abrid d ameqqran di

tsekla taqbaylit, tufrar-d ɣef ufus n yemyura n tsekla tamirant. Inadiyen d tezrawin

ttbanet-d s tuget, maca begnen-d imusnawen d yimnayen belli tullist tamezwarut

tettuɣal ɣer yiseggasen n 40 s ɣur Belɛid At Ɛli. Anect-a tessebyen-it-id Muḥend Sɛidi

Saɛida deg tezrawt-is n Magester . Seg yiseggasen n 90 armi d 95, tamaziɣt tekcem

ɣer uɣerbaz, am wakken daɣen ldin ixxamen n usiẓreg am HCA, anect-a yeǧǧa

5 MEKSEM. Zahir et SALḤI . Muḥend . Akli, . Asegzawal n tewsatin n yeḍrisen n tmaziɣt-taqbaylit Ed, Loumi
2022 P132.

6AMEZIANE. Amar, SALhI Mohand. Akli, Actes du 3ém colloque international sur, La problématique des
Genres Littéraires Amazighes:Définitions, Dénominations et classifications, le 04 et le 05 Novembre 2014,
P113.

7MOUHAND Saidi Saida, Le récit Tafunast igujilen de Belaid At Ali, du conte à la nouvelle, Mémoire de
Magistere, Université de MAMMERI Mouloud, 2011, P145-146.

imyura ad sɛun leḥrara ɣef tira. Ulac anwa iḍefren abrid n belɛid At Ɛli armi d

iseggasen n 1998 i yura Kamel Buɛmara ammud amezwaru s uzwel nekni d wiyaḍ i

yesɛan 05 n tullisin yeffeɣ-d deg teẓrigin n HCA.

Amecwar mazal yettkemmil Brahim Tazaɣart ula d netta yura-d ammud n

tullisin s uzwel Lǧerrat yessufeɣ-it-id deg teẓrigin Tala n tiqit deg useggas n 2003,

abrid yenǧer mazal ttlalen-d imusnawen d yemyura yesɛan leḥrara ɣer tira n yedlisen

am Ɛmer Mezdad i yuran ammud n tullisin s uzwel Tuɣalin i d-yefɣen deg teẓrigin

Ayamun deg useggas n 2003.

3. Annawen n tullist taqbaylit

BOUDIA Ɛebd Ṛeẓẓaq deg tezrawt-is n majistir yessebgen-d annawen n tullist

akken i d-yenna:«Tullist tebḍa ɣef kraḍ n wannawen ;tamzrayt,n yimir,tamynut»8.

3. 1. Tullist n tamazrayt

D tullist taseklant i d-yettalsen ineḍruyen n umezruy, amaru yettawi-d tidyanin

timazrayin n tidet s yiswi n usnerni n wayen yezrin .

3. 2. Tullist n yimir

Ṣṣenf-agi amaru yettak azal i yineḍruyen d tigawin s uglam, yettǧǧa imeɣri ad

d-yessugen taggara n tullist

3. 3. Tullist tamaynut

Annaw-agi amaru yettak azal i tira d uɣanib akk d tutlayt deg yiḍrisen-is.

8 BOUDIA. ABDERREZAK, contribution à l’analyse textuelle d’un corpus de nouvelles d’xperession corpus,
mémoire de Magister, 2012, P26.

«Il ya trois types de la nouvelles;nouvelle-histoire,nouvelle-instant,nouvelle-nouvelle».

4. Iferdisen n tullist taqbaylit

Tasekla tamaziɣt am tsekliwin n umaḍal, tebna ɣef waṭas n tawsatin gar-sent

tullist , d tawsit n tsekla tamaziɣt yattwarun yebnan ɣef yiferdisen igejdanin i d-

yeslalayen ilugan ara yeḍfer umaru akken ad yaru tullist akken iwata , ger tulmisin-agi

ad d-naf :

4.1. Akud

D aferdis agejdan i ɣef tebna tullist ulac tullist ur d-nabdir ara deg-s wakud neɣ

lweqt i deg ḍrrant tigawin, s umata akud deg tullist ur yesɛi ara tilas ur yezmir ara

umaru ad d-yebder yiwen n wakud imi yettbedil neɣ yettnarni s unarni n yineḍruyen d

tigawin n tullist akken id yenna unagmay n tsekla Muḥend Akli Salḥi « akud d aferdis

di tesleḍt n tsiwelt yettbaned wazal-is deg ubeddel s wayes i d-gellun yineḍruyen n

teḥkayt»9.

4.2. Adeg

Adeg d amkan i yisemras umaru akken ad ibayyen anda ḍrant tigawin d

yineḍruyen id yellan deg teḥkayt , yezmer ad yili deg tidet , yezmer ad t-id yessugen

wallaɣ n umaru akken id yenna Muḥend Akli Salḥi: «Adeg d aferdis di tesleḍt n tsiwelt

d adeg i d yemmalen anda tḍerru tigawt10

4.3. Iwudam

D aferdis agejdan deg tullist ulac tullist ur nesɛi ara awadem imi yessen i teddunt

tigawin d yineḍruyen-is seg mi ara tebdu alma tekfa . Yessemras umaru iwudam akken

ad d-yejbad lwelha n yimeɣri , ad d-naf llan ssin n leṣnaf n iwudam . Igejdanen d nutni

i d-yettuɣalen seg tazwara alma d taggara n teḥkayt, fell-asen i teddawar. Akk d

yiwudam inaddayen d wid ur d-nettuɣalen ara s wṭas maca tikwal d nutni i d sseba n

ḍerru n kra n tigawin imi d nutni i tent-yesselḥawen, tikwal ad ten-id-naf d nutni

9SALḤI. Muḥend. Akli, Asegzawal ameẓẓyan n tsekla, ed, l’odyssee, 2012p. 23

10 Ibid, p, 11.

iyettaken afus n lemɛawna i yiwudam igejdanen , tikwal nniḍen ttasen-asen-d d

imnamaren akken id yenna Muḥend Akli Salḥi: « awadem d aferdis agejdan di tesleḍt

n tsiwelt am netta am tigawt am tkerrist . am akud, am wadeg»11

4.4. Asentel

D tikti tagejdant id-yellan deg uḍris neɣ deg teḥkayt, yemmal-d ɣef wacu i-d-

yettmeslay uḍris-nni akken id yenna Muḥend Akli Salḥi : «awal asentel d tamsalt i ɣef

yebɣa umeskar ad d-yemmeslay fell-as deg uḍris-is, tamsalt-agi yebna-tt umeskar d

tiktiwin ad ten-t-yefhem unermas mi ara yexdem assaɣ ger wawalen d tefyar n uḍris»12

4.5. Tutlayt

Tutlayt d allal n taywalt tettawi-d tiktiwin n yimdanen. deg tullist tutlayt ur tesɛi

ara ugur imi yessemras umaru awalen usriden ushilen ɣef yimeɣri akken ad yegzu

anamek n uḍris s shala.

Ma d amawal n tullist yettas-d s talɣa tushilt , d awalen i yessemras umdan deg

tudert-is n yal ass , ad d-naf kra n yimyura ssemrasen awalen ijenṭaḍen di tira-nsen

ama deg tutlayt n taɛrabt ama deg tutlayt tafransist maca awalen-a d wid i yefkan aẓar

deg tutlayt tamaziɣt.

4.6. Tigawin

Tigawin dayen akk i xeddmen yiwudam, yezmer ad yili ɛeddant yezmer ḍrant am

wakken yezmer ad ḍrunt sya ɣer sdat, tesɛa tawuri meqqren deg uḥric n teḥkayt, tebna

ɣef yineḍruyen i d-yellan daxxel n tullist, ineḍruyen-a ttilin-d i lmend 03 n tegnatin

11Ibid, p, 40.

12 SALḤI. Muḥend. Akli, Kra n tsura i tɣuri n tsekla, Op. Cit, P38.



Ixef aẓrayan tullist d tiɣunba

20

4.7.Adiwenni

D tulmist i ɣef tebna tullist , adiwenni d abeddel n wawalen d yisteqsiyen, d tikta

ger yiwudam akken ad ddun yineḍruyen d tigawin. S umata aya yettili-d ger tacciwin

d sin wagazan, irennu-d ccbaḥa i uḍris akken i d-yenna ubabat n tsekla Muḥend Akli

Salhi: « adiweni d aḍris i deg yettili umeslay ger sin neɣ ugar n yiwudam»13

4.8.Aglam

D aferdis alsayan deg tullist, yessebgan-d amek iga kra yessemras-it umaru akken

ad as-yernu cbaḥa d unamek s yiswi n usegzi n tugna i yimeɣri akken id yenna

Muḥend Akli Salḥi « d aḍris neɣ d aḥric deg uḍris i d_yettakken isallen ɣef uwadem

neɣ ɣef umdan , neɣ taɣawsa, neɣ wadeg neɣ wakud neɣ tigawt»14.

5. Tullisin i d-yeffɣen s tmaziɣt

Tasekla tamaziɣt d tanesbaɣurt s tuget n tewsatin-is akka am tullist . tawsit-a yella-

d deg-s umaynut anda id banen waṭas n yimyura d yinagmayen iqedcen fell-as, ɣas

ulama ur d-yelli ara s waṭas , maca deg yiseggasen-a ineggura tullist tejbed-d lwelha n

yimyura d yinagmayen lḥan-d deg ubrid n usnulfu. Deg tfelwit-agi ad d-nebder kra seg

yimyura-a d uzwel n tullisin i yuran:

13SALḤI. Muḥend. Akli, Asegzawal ameẓẓyan n tsekla, Op. Cit, p12.

14 SALḤI. M. A. Op, Cit, p20.

Amyaru azwel aseẓreg aseggas

Kamal Buɛmara Nekkni d wiyiḍ HCA 1998

Muḥend Ayt Iɣilt Allen n tayri Tiddukla tadelsant

imedyazen

1999

Muḥend Ayt iɣilt Atlanta Tiddukla tadelsant

tamaziɣt

2000

Ɛmer mezdad Tuɣalin Ayamun 2003

Brahim Tazaɣart Lǧerrat Tala n tiqit 2003

Uslimani Remḍan Akli ungif HCA 2004

Murad Zimu Tikli HCA 2004

Lyazid Bulma akk d

Smaɛil ɛebd Nbi

Am tmuqint n

yizeǧǧigen

HCA 2006

Saɛid Cemmax Ger zik d tura Beɣdadi 2008

Murad Zimu Ameddakel Tira 2010

Islam Bessasi Azal n tayri HCA 2011

Ɛacuri Yusef Aklan n Tayri HCA 2012

Nufel Buzebuǧa Ahya Ssimra Tira 2013

Ccix Meqqran Akud n yilem HCA 2014

Nufel Buzbuǧa D tayri kan Achab 2016

Tilyuna Su Asikel Achab 2016

Tinhinan Herrac Tajmilt i waṭṭan Amel 2018

Muhubi Akli Tadyant n yidir Ccix Muḥend

Ulḥusin

2020

6. Amgired yellan ger tullist d tmacahut d ungal

Tullist d tmacahut d wungal d tiwsatin n tsekla tamaziɣt akken i tt-mcabint deg

kra n tulmisin i mgaradent deg waṭas seg-sent akken i d-yenna Muḥend akli

Salḥi:«tullist temxalaf ɣef tmacahut acku ayen i ɣef d tettawi yeqqen ɣer tudert n yal

ass mačči am tmacahut iṭuqqet umakun d wayen ur nezmir ad yili di tilawt rnu ɣer

wanect-a tullist d tawsit yettilin s tira ma yella d tamacahut d tawsit n timawit»15.

akken i d yenna daɣen « temxalaf tullist ɣef ungal . tullist d aḍris wezzilen maci am

weḍris n ungal . »16. Deg tfelwit-agi ad d-nbeyyen udmawen n umgired ger tullist d

tmacahut.

Iferdisen n

userwes

tullist tamacahut ungal

tuddsa

Tesɛa 05 n

tegnatin :

 Tagnit n

tazwara

 Aferdis

amerway

 Azrar n tigawin

 Aferdis anejbar

 Tagnit n taggara

 Tignati-a

zemrent ad

mseḍfarent

Tesɛa 03 n tegnatin

 Tagnit

tamezwarut

 Tagnit

tamerwayt

 Tagnit n

tagara(tignatin -

agi ttasent-d

mseḍfarent)

 Tesɛa 05 n

tegnatin

 Tagnit n

tazwara

 Aferdis

amerway

 Azrar n tigawin

 Aferdis anejbar

 Tagnit n taggara

Tignatin-a zemrent

ad mseḍfarent

yezmer ala

15 SALḤI. Muḥend akli , Op Cit p71

16 Ibid, p. 71.

yezmer ala

Akud+adeg  Iban-d melmi d

wanda

teḍra(akud d

wadeg

yettwaɛlem)

 Ur d-iban ara

wanda teḍra d

melmi

teḍra(akud d

wadeg ur

yettwaɛlem

ara).

 Iban-d melmi d

wanda ḍrant

tigawin d

yineḍruyen

Iwudam  Drus n

yiwudam

 Iwudam-is d

isugnanen

zemren daɣen

ad ilin n tilawt

 Drus n

yiwudam

 Iwudam-is d

isugnanen

 Tesɛa aṭas n

yiwudam

 Iwudam qqnen

ɣer tilawt d

usugen

Tawsit  D tamirant  D tansayt  D tamirant

Innaw  Ur tesɛi ara

innaw n

tazwara d

tagara

 Tesɛa innaw n

tazwara d

tagara

 Ur yesɛi ara

inaw n tazwara

d tagara

7. Tulmisin n tullist

Tullist d tawsit n tsekla tamirant, am nettat am tewsatin nniḍen, tebna ɣef tulmisin

i tt-yessemgarden ɣef tmacahut d wungal gar-asent:

 Tullist d tawezlant n talɣa imi ur tesɛi ara aṭas n yiwudam d yineḍruyen rnu ɣer

waya tebna ɣef yiwet n tmukrist .

 Tullist tebna ɣef yiwet n tmukrist imi tesɛa yiwen n uneḍru.

 Tesɛa drus n yiwudam zemren ad ilin d imdanen neɣ d iɣersiwen,neɣ d taɣawsa.

 Tullist tbedd ɣef yiwen n usentel agejdan seg tazwara almi d taggara n teḥkayt.

 Aglam deg tullist ur yeṭṭuqet ara .

 Ɣelluy n taggara ; deg tullist yezmer ad tili taggara-s deg yiwet n tefyirt neɣ ugar

yerna ur nebni ara fell-as .

 Tasiwelt deg tullist tettruḥu ɣef yiwen n wudem, ineḍruyen ttemsetbaɛen wa deffir

wayeḍ, ur yettili ara deg-s usgnunfu, d tuɣalin ɣer deffir d umyeḍres am wakken i

t-nettaf deg wungal .

II. Tiɣunba

Newwi-d awal deg yixef-agi s unekmar n Charles Bally, D tiɣunba, d tbadut n

tmiḍranin-a (Aserwes, Tumnayt,Allus, Tanmegla, Tamisemt, Tasmiddant, Tayḍisemt)

d yimedyaten ɣef yal yiwet seg-sent.

1. Anekmar n tsenɣanibt

Tasenɣanibt d tamiḍrant deg tenilest tban-d di taggara n lqern 19 armi d tazwara n

lqern 20, amezruy-is yeqqen ɣer tasnukyist n zik aya yessebyen-it-id unagmay afelsafi

Ariṣtu deg sin n yidlisen-is i yura La rhétorique, et la poétique tuɣal d taẓuri n wawal

d ccbaḥa n yimesli, Ariṣtu yettwali-tt d taẓuri n umeslay i ssemrasen imazrayen akken

ad qenɛen imeɣri. akken i d-nnan inagmayen Oswald Ducrot akk d Todorove Tzevtan

«Tasenɣunbayt d tukkist tusridt n tiɣunba tban-d di taggara n lqern 19 d tazwara n

lqern 20»17.

17Oswald Ducrot & Todorove Tzevtan:. Dictionnair encyclopédique des sciences du langage, Paris, seuil, p101.

Asmi i d-bdan inadiyen ɣef tsenɣanibt llan cudden ɣer tesnilest nnernan-d di tmurt

n Lalman d Fransa d Legliz di taggara n n lqern 19. Anagmay Charles Bally (1865-

1947) d netta i d tigejdit n tsenɣanibt tamirant i d-yenulfan deg tesddawit n Genéve

deg (la Suisse) . Deg yedlisen-ines «precis de la stylistique francais» 1905 akk d

«traité de sylistique francaise» 1909 deg udlis-agi anggaru iṛeṣsa ilugan igejdanen n

tsenɣanibt .

2. Tabadut n tiɣunba

Awal tiɣunba d awal i d-yekkan seg wawal aɣanib, iban-d i tikkelt tamezwarut deg

tsekla tagraɣlant n lurup, ma yella deg tmurt n Legliz iban-d s wawal Stylistic akken id

yenna unagmay Salḥi Muḥend Akli: «tiɣunba d aḥric di tesleḍt n yeḍrisen n tsekla.

yettawi-d ɣef temsal n uɣanib ama deg wayen yerzan tugniwin ama deg wayen

yeqqnen ɣer talɣiwin n lebni n yeḍrisen abeɛda timenna n yinaw»18, deg tebdert-agi

anagmay yessebgen-d tiɣunba d tamiḍrant i d-yekkan seg tesnilest , tamiḍrant-a ur

tettuneḥsab ara kan i tezrawin n tesnilest maca terza ula d tizrawin tisekliwin .

Tiɣunba d taɣult meqqren deg unnar n tsekla d tesnilest tzerru ayen yeqqnen ɣer

tira n yeḍrisen d tarrayt n usenfali i sseqdacen yemyura deg yeḍrisen-nsen iwakken ad

d-jebden lwelha n yimeɣri.

Deg yiseggasen imenza i d-ban tmiḍrant-a tella tzerru tinfaliyin n tesnilest tuɣal

tekcem annar n tsekla , ma nuɣal ɣer yiswi i tessawaḍ tɣunba ad d-naf tessebgan-d

tilawt n usenfali n tenfaliyin ama di tesnilest ama di tsekla .

3. Tabadut n uɣanib

D awal i d-yekkan deg tutlayt talatinit s wawal Stilus i yettuneḥsaben d allal n

tira , d asenfali i yessemras umaru deg tira-s, aɣanib d allal n usiweḍ ɣer yigemmaḍ i

«La stylistique est l’ héritière la plus directe de la stylistique est ce n’est pas certainemente un hasard si elle
s’est constituée à la fin du 19 au début du 20».

18 SALḤI Muḥend Akli, Op Cit, P69

yebɣa umdan, d agraw n wallalen isnilsanen d iseklanen i yessexdam umaru deg tira-s

akken id yenna Salḥi Muḥend Akli « aɣanib d abrid i yefren umesnulfuy deg usnulfu-is

akken ad d-yessenfali ayen yebɣa deg uḍris-is»19

4. Tabadut n tugna( tunuɣt):

D tanfalit yeččuren d anamek yessuluɣ itt-id umaru deg tira-s s talɣa icebḥen

akken id yenna unagmay Salḥi Muḥend akli: «D tanfalit yeddsen s ubrid ixulfen tuddsa

n tenfalit n yal ass»20

5. Tabadut n tugniwin n uɣanib

D awal uddis deg-s ssin n wawalen (tugna+aɣanib) yal yiwen seg wawalen-agi s

unamek-is. D tinfaliyin i yesseqdac umaru neɣ umedyaz iwakken ad d-ifek anamek

amaynut ad yesɛu cbaḥa n usnulfu s usemres n tugniwin am (tunayt, tanɣumnayt, allus

atg) awal-agi ur yesɛi ara tabdut iṛeṣṣan yal amaru amek i as-yefka tabadut . Amaru

deg usemres-is i tugniwin n uɣanib mi ara yexdem aglam n umdan neɣ n tɣawsa iswi-

ines d asehǧhed n tekta d tenfaliyin-is .

6. Kra n tugniwin n uɣanib:

Gtent tugniwin n uɣanib di tsekla tamaziɣt ɣer yemyura d imedyazen di tira-nsen

imi d tid i d-irennun cbaḥa i ufyir neɣ i usefru neɣ i tseddart ad d-nebder kra seg-sent.

6.1. Tabadut n userwes:

D tunuɣt n userwes(akenni)ger sin n wawalen neɣ snat n taggayin , nezmer ad d-

nini d amcabi ger sin n yiferdisen deg ufyir, yessemras-it umaru neɣ amedyaz

iwakken ad yesseǧhed anamek n uḍris-is, akken i d-yenna Bouamara Kamel: «ger S1 d

19SALḤI Muḥend Akli Kra n tsura i tɣuri n tsekla, Op. Cit, p40.

20 SALḥi. Muḥend Akli, Asegzawal ameẓẓyan n tsekla, Op. Cit, p70.

S2 i yellan deg tefyirt, amazzan yebɣa ad d-yini belli S1 yak d S2 ttkanzin, ttemcabin

tin nniḍen yezga yettili ger S1 yak d S2 uferdis n userwe (am, bha, amzun, zun,

atg»21

Asrwes (takanit) d yiwet ger tugniwin n uɣanib i yebnan ɣef usrwas anda yettili

umcabi ger sin n yiferdisen neɣ snat n tɣawsiwin , tebna ɣef 04 n iḥricen:

 Amserwes(Awal yettwaknan)

 Asrawsan (Awal uɣur kennan)

 Allal n userwes

 Udem n userwes

Taserwest tebḍa ɣef sin n wannawen:

6.1.1 Taserwest Taḥerfit

D aserwes ger sin n yiferdisen s wallal n userwes yesɛa 03 n yeḥricen

 Amserwes

 Asrawsan

 allal n userwes

Deg ṣṣenf -agi udem n userwes d uffir d imeɣri ara t-id-yessufɣen seg unamek n

tefyirt.

Amedya01:

Deg ul lxeẓra n wallen-im

Tacba ṛṣaṣ d-ifalen

Nṭerreɣ dnub i yir-im

Ḥyu-d layas yemmuten

Ayt Mangellat

21 BOUAMARA. Kamel, Amawal n tunuɣin n tesnukyist, ed, HCA, 2007, p48.

Amedya 02:

Ddunnit a lbir n ssem

Ṛẓageḍ amzun d ilili

Luleɣ-d ad leɛbeɣ yess-m

Taggara tleɛbeḍ yess-i

Ayt Mangellet

Amedya wiss 03:

Deg wass wis ssin

ḥefḍeɣ Leḥzen

Ḥefḍeɣ dacu i yeswa ṭlam

Ussan ttin

Amzun ḥebsen

A wid ijerben teẓṛam

Ayt Mangellet

6.1. 2. Taserwest timsegzit

D aserwes ger sin n yiferdisen maca ur shilen ara i tifin, tuddes s 04 n yeḥricen,

 Amserwes

 Allal n userwes

 Asrawsan

 Udem n userwes.

Amedya 01:

Cubaɣ zwaǧ ɣer ssif

Di snat leǧwahis yeqḍeɛ

Win ara izewǧen bessif

D lmuḥal ad yaf lehna

Ayt Mangellet

Amedya 02:

Ad am-iniɣ tidet ur yeẓri yiwen

Aqli cbiɣ ṭṭir ur n-esɛi afriwen

Sgem rǧiɣ lehna d lemḥibba izaden

Dacu i yufiɣ siwa cwal d lemḥayen

Ayt Mangellet

Amedya 03:

Akka i teḍra yid-i

Am yemî n tili

Imî-s zegzaw

Ṣṣaba ur tt-id yerri Crif Ḥamani

7. Tabadut n tumnayt

D tunuɣt icuban aserwes, anamek-is d abeddel n unamek n wawal amadwan

deg umḍiq n wawal akmam war ma nessemres allal n userwes (am, amzun atg)akken i

d yenna Muḥend akli Salḥi : «d tunuɣt yeqqnen ɣer ubeddel n yinumak n wawalen,

Yerna ur yettili ara wassaɣ gar-asen»22.

7.1. Tumnayt n tihawt

Isemma-is tanɣumnayt n tihawt imi yettili-d i lmend n sin n yiferdisen

igejdanen llan i ssin deg tefyirt

 Amserwes(awal i nesserwes )

 Asrawsan(awal uɣur nesserwes)

Amedya 01:

Lferḥ-ik ay aqbayli

Mi ara tesleḍ i yiwen ad ak-yini

Tirrugza d kečč i d-bab-is

Anda i s-yehwa ad-ak-yawi

Ad as-tuɣaleḍ d lfuci

Ara yerfed ger ifassen-is

Ayt Mangellet

22 SALḤI. Muḥend. Akli, Op. Cit, p71.

Amedyan 02:

Ccna-agi d amehbul

Am win igullen yeḥnet

D ccna imuxerben lemtul

A yatmaten ur kkatet

Ayt Mangellet

Amedya 03:

I yemma ɛzizu

Ad teg tameɣra

Amer bɣiɣ iseklas

Mačči akk d ugur

Ussan d imuras

Uḍan d lebḥur

Zeddak

7. 2. tumnayt n tibawt

D annaw wis ssin n tumnayt anda i d-yettili umserwes yettwabder-d deg tefyirt

maca asrawsan neɣ awal uɣur nesserwes ulac-it , ad t-id-nekkes neɣ ad t-negzu seg

unamek n tefyirt, ɣas akken ulac-it maca yettili-d wawal i t-id-yessebganen akken ad

nefhem d anwa i dasrawsan . ṣṣenf-agi yettili-d i lmend n 02 n yiferdisen-a

 Amserwes: d win i nesserwes

 Awal i d-yessebganen asrawsan

Amedya 01:

Wa kem-iqeṭṭben a tillawt

Win tufiḍ deg-nneɣ yuwet

S tẓuri id-tebges teswiɛt

Zeddak

Amedya 02:

Mi ara icewwel wallaɣ-iw

Γur-m kan i yettrusu

Zeddak

Amedya 03:

Win teɣḍer ddunit

teṭṭef-it tmeddit

Win tekbel tallit

Ma d nekk aqli gar-awen

Zeddak

8. Tabadut n wallus

D aɛiwed neɣ d tuɣalin n wawal neɣ n yimesli, neɣ n taggayt n wawalen deg

yiwet n tseddart neɣ yiwen n waffir, nezmer ad t-id-naf deg tesrit neɣ deg tmedyazt,

imi allus yesɛa tamlilt meqqren deg unnar n tsekla, akken i d-yenna Salhi mohand Akli:

«d tuɣalin n yiwet n tayyunt tezmer ad tili tayyunt-agi d imesli, d awal, d taggayt n

wawalen»23 . Allus yebḍa ɣef snat n tewsatin:

8. 1. Allus n yimesli (tunṭiqin)

D allus n yeskilen ineggura i d yettilin di taggara n yefyar n yiwen n usefru.

Amedya 01 :

Tafejrit tamezwarut, assen amenzu di ddunnit

Di lebḥar yeffeɣ-d lḥut, yufa-d iṭij iqubel-it

Ayt mengellat

Amedya 02:

Felli mi d-rsent wallen-im , tsettuyeḍ dgi cḥani

Asmi akken lliɣ s idis-im, ay fehmeɣ grant-iyi

I yixef-iw qḍiɣ-d aḥkim , ar ɣurem i deffin-iyi

Dhiɣ-d ger tezyaw d abhim , ulac rray d ahwawi

Meɛtub Lwennas

Amedya 03:

Yiwen n Buzegza neɛqel-it, deg yiɣẓar ay d-ixutel

Ma yella d uḥdiq neffer-it , abrid wayeḍ ad iqatel

Ma yella d ingif nemmel-it, ad fell-as ṣewwbeɣ lmaqel

YUsef Uqasi

23 SALHI. Mohand, Akli, Op. Cit, p25.

8. 2. Allus n wawal

Allus n wawal yebḍa ɣef 04 n yeḥricen:

8.2.1. Allus Amsales

D tuɣalin n wawal di tazwara n tefyirt neɣ deg waṭas n tseddarin n tmedyazt .

ssemrasen-tt s waṭas deg tmedyazt akken ad d-yili wanya i weznen , akken daɣen ad

yesseǧhed tikti tagejdant.

Amedya01:

Ad ruḥaɣ ad beddleɣ tamurt, ad nadiɣ tafat

Ad ruḥeɣ ad rewleɣ i lmut , ad beddleɣ tasweɛt

Ad ruḥeɣ akin i tagut, sanga dssent lxalat.

Ben Muḥemmed

Amedya 02:

Mkul agdud yeḥwaǧ tilelli

Mkul tilelli teḥwaǧ lḥerma

Mkul lḥerma teḥwaǧ taddukli

Mkul tadukli teḥwaǧ lefhama

Ben Muḥmad

Amedya 03:

Ttnadiɣ fell-am anida telliḍ

Ttnadiɣ fell-am yeɛdel wass d yiḍ

Ayt Mengellet

8.2.2. Amsales n taggara

D tuɣalin n wawal deg taggara n tefyirt.

Amedya 01:

A win i issexdamen awal , d acu i t-ḍemɛeḍ di tsusmi

Akken yella yar awal, i tella yar tasussmi

Zeddak Mulud

Amedya 02:

Ur neẓri d acu n-ǧǧan

Ur neẓri d acu ara d-ǧǧen

Ayt Mangellet

Amedya 03:

Ẓer amek i d aɣ-texdem tayri

Ay ull-iw

Muqqel amek ibeddel kulci

Newweḍ armi nebra i kuleci

Zeddak Mulud

8.2.3. Amsalas uddis

Ṣṣenf-agi n wallus d awal ara yilin di tazwara n tefyirt ara d-yuɣalen di taggara-s.

Amedya 01:

Ulac smaḥ ulac

Amedya 02:

Labas a yaḥbib labas

Ɣas ma nuɣ-itt di sseḥḥa

Kul timseɛreqt s nnuba-s

Nnant-id imezwura

Ayt Mengellat

Amedya 03:

Afus s ufus-a s yiḍuḍan d yifassen

Zeddak

8. 2. 4. Allus n wawalen yettemṣeḍfaren

D tuɣalin n yiwen n wawal mseḍfaren wa deffir wayeḍ

Amedya 01:

Leqrun iɛeddan ɛeddan

Mazal wiyaḍ deffir-sen

Ayt Mangellet

Amedya 02:

Anẓar, anẓar

Ay agellid ṛṛeẓ-d aɣurar

Meɛtub Lwennas

Amedya 03:

Tafat mi i tt-neẓra

tusam-d att-tessensem

Tiṭ i s-inwala

tebɣam att-tessedreɣlem

Ur tezmirem ara

ad aɣ-teksem tamuɣli

Ad nwali, ad nwali, ad nwali

Ayt Mangellet

9. Tanmegla

D tunuɣt i yessemras umaru deg yeḍrisen-is akken ad-as-ifek udem icebḥen , ad

yesseǧhed tikta-s , anamek-is d awal mgal wayeḍ

Amedya 01:

Muḥend yettaɣ yeznuzu

Yesseḥfeḍ-asen tjar i wiyyaḍ

Simmal di rrbaḥ irennu

Iɛac am gellid ur yettɣaḍ

Ayt mangellat

Amedya 02:

D zzher-iw i d-iyirnan

Yebɣa ad iyi-nfu

Iṛjem-iyi-d s wurfan

Yettas-d yettruḥu

Ayt Mangellet

Amedya 03:

Zik leqbayel, s tirrugza

s yess-iqublen , adrar luḍa

Tura qqlen, d iceṭṭaḥen

Meɛtub Lwennas

10. Tamisemt

D tunuɣt yessdukkulen awalen yeqaraben deg ususru mgaraden deg yiwen n

yieslic , awalen-a mgaraden deg unamek kken id yenna Kamel Bumara: « d tunuɣt

yesdukkulen awalen yettkanzin deg imesli, maca mxalafen deg unamek24»Am wakken

daɣen ad d-naf yiwen wawal kifkif-iten deg tira d ususru , mgaraden deg unamek.

Tugna-agi tebḍa ɣef sin :

10. 1. Tamisemt n yiwen n imeslic

D tugna yesɛan yiwen n ussuru maca mxalafen deg unamek.

24 BOUƐMARA. Kamel, Op. Cit, P36.

Amedya 01:

Ɣurwat ad ak-nerren , a wid itettun

D asɣar ara iwalmen i , lqanun d lkanun

Ayt Mangellet

Amedya02:

Tamurt-iw d izurar ɣef idurar

Icudden mebla imurar

Ayt Mangellet

Amedya 03:

Labas a yaḥbib labas

Ɣas llaẓ yeggeḍ-d s imnaren

Mkul timseɛreqt s nnuba-s

Yak nnan-t-id imɣaren

10. 2. Tamisemt n yiwen wawal bu sin yinumak

D yiwen n wawal kifkif-iten deg tira d usussru maca mgaraden deg unamek

Amedya 01:

Swiɣ lqahwa deg lqahwa

Amedya 02:

Qasseɣ iɣil s yiɣil

Amedya 03:

Iḍes n uzal yesɛa azal .

11. Tabadut n tesmiddant

D tugna n uɣanib tettak rruḥ d wafrayen (imeṭṭi, axemmem, ameslay. . . )ɣef

wayen ur nesɛi rruḥ iwakken ad d-sfehmen taɣawsa . Neɣ s tenfalit nniḍeden d tugna i

yessemras umaru akken ad d-yessenṭeq taɣawsa deg wadeg n umdan, iswi-ines d tiririt

n wayen yellan d amadwan d akmam.

Amedya 01:

Sell kan i dderz n tewser

A d-yettazẓ yecca-d tawwurt

Ddunnit-ik yeǧǧa-t liser

Ḥettetn-ak wiyyaḍ tarbut

Meɛtu Lwennas

Amedya 02:

Ḥkiɣ-as i ṣber ay ttru yidi

yenna-k i yuɛer leɛtab n tayri

Takfarinas

Amedya 03 :

Ru ya zzher-iw

Ru ya zzher-iw

Ɛiwen-iyi deg meṭṭawen

Ad ḥadreɣ alen-iw

Ayt Mangellet

12. Tayḍisemt

D abeddel n wawal s wawal-nniḍen yesɛan assaɣ ɣur-s akken ad aɣ-d-yessishel

anamek .

Md: swiɣ lkas

Anamek n uyag-agi swiɣ yebɣa ad d-yini neɣ ad d-yessebgen ayen yellan daxxel n lkas

maci d lkas s timmad-is .

Amedya 01

Yiwen yettleɣwi

Yeffeɣ-d si ttberna

Yiwen ibeɛrerri

Txus ẓẓeṭṭla

Yiwen qenduri

Yettzal ar lǧama

Yiwen derɣali

ar lǧamiɛa

Zeddak

Amedya 02

Ay at leqyud d icidan

Ǧǧet-iyi abrid ad ɛeddiɣ

Yiwen yecna s teqbaylit

Neẓra ɣef wacu yecna

Zeddak

Amedya 03

ccfiɣ-as-d zik-nni

nxeddem deg-s nferreḥ

nqec tuẓẓut d ususi

acḥal tessadder n lerwaḥ

Zeddak

Taggrayt

Nessaweḍ deg taggara n yixef aẓrayan newwi-d igemmaḍ yerzan tullist, Syin akin

nemmeslay-d ɣef tiɣunba, anda i nessaweḍ ad nessemgired ger tugniwin n uɣanib s

ugmar n imedyaten i d-yessegzayen yal annaw .

Tazwert

Deg yixef n tesleḍt ad d-nawi awal ɣef usenked n temyarut, syin akkin ad

n-mmeslay ɣef wayen tura imi d t-in ineǧren abrid n tira di tsekla tamaziɣt s

yiḍrisen-is. Am wakken ad d-nawwi awal ɣef usenked n udlis, ama si tama n

berra neɣ s daxxel , syin akkin ad nɛeddi ɣer ugzul n tullisin n wammud-a .

Tin ɣur-s ad d-nbeyyen tugniwin n uɣanib s telqayt gar-asent ad d-naf

(Aserwes, tumnayt, allus, tanmegla, tamisemt, tasmiddantd tayḍisemt) d kra n

yimedyaten ara d-nekkes deg wammud n tullisin Iceqfan n targit n temyarut

Tilelli Bellal, yal yiwet s usegzi-is.

1. Awal ɣef temyarut

Tilelli Bellal d tamyarut n taddert n Tqarbust taɣiwant n uɣbalu aɣir n Tubiret , tlul

deg 1992, telmed deg uɣerbaz amenzu Besɛudi Arezqi, syin tezger ɣer uɣerbaz

alemmas Tazaɣart Ɛacur , syin akkin ɣer tsennawit n umjahed Sliman Ɛmirat .

Deg useggas n 2011 tewwi-d agerdas n BAC deg tutlayin tiberraniyin, tekcem ɣer

tseddawit n Tubiret deg taɣult n yidles amaziɣ . D tin i d-wwi agerdas n Master 2 di

tsekla. Tura d taselmadt deg uɣerbaz alemmas n Ɛrib Ḥusin deg taddart n Iwaqquren

(Raffur), tettheggi ducturat-is deg tseddawit n Tubiret.

Tilelli bellal d taselmadt n yinelmaden icinwaten n tseddawit n Hibel maca s

umaccaq, deg yiwet n usnas Dingtalk. Deg 2018 tewwi araz wis ssin n Belɛid At Ɛli

deg tira n tullisin.

2. Ayen i tura

Tilelli Bellal d tamyarut tamaynut ɣer unnar n tira maca terna-as-d amaynut i

tsekla tamaziɣt s wayen tura ama s tullisin-is , ama s wungal ger wayen i tura ad d-naf :

 Tura tullist Tayri n Facebook tekki yess ɣer trigwa n kanada tewwi arraz n Belɛid

At Ɛli deg useggas n 2015 maca ur tt-id ssufeɣ ara .

 Tura ungal amezwaru deg tudert-is s uzwel tezger tirga deg useggas n 2023.

 Tura tullist tis ssnat s uzwel iceqfan n targit deg useggas n 2024.

3. Asenked n udlis

Deg wammud n tullisin i tura temyarut Tilelli Bellal s uzwel «Iceqfan n targit i d-

yeffɣen ɣer teẓrigin talsa Ctember 2024, yebḍa ɣef kraḍ n tullisin , yesɛa 89 n yisebtar .

akken ad as-nexdem asenked i udlis-a nebḍa-t ɣef sin n yeḥricen :

3.1. Asenked n udlis si tama n berra

Adlis -a Iceqfan n targit d ammud n tullisin i tura Tlilli Bellal yeffeɣ-d 2024 ɣer

teẓrigin Talsa , deg twellaft tamezwarut yella yisem n temyarut s yini aberkan , deg

tlemmast ad d-naf azwel n tullisin Iceqfan n targit s yini azewwaɣ s yeskilen

imeqranen i d-ijebden lwelha n yimeɣri, seddaw n uzwel-a tura-d tewsit n udlis

(tullist) . Ma d tugna i yellan fell-as d tugna n umdan iɣerqen daxxel n yilel, d amdan

ur yeḥwaǧ ara yilel am wakken d aɣunzu i t-yeɣɣunza. Seg tama n wadda n tferket

yura-d teẓrigin Talsa , ma d tawelaft tis ssnat yura-d yisem n temyarut d kra seg

tudert-is , d tugna-is ma d unuɣ n udlis ixdem-it unaẓur Welɛid Ḥarkat.

3.2. Asenked n udlis si tama n daxxel

Tullist iceqfan n targit d ammud n tullisin yesɛan 89 n yisebtar , seg usebtar 01

alma d wis 09 texdem abuddu d wawal n tazwara i udlis.

Ammud -a yebḍa ɣef kraḍ n tullisin :

 Tullist tamezwarut tefka-as azwel Iceqfan n targit tebda seg usebtar 11 armi 29

tsemma-as s uzwel-a i lmend n targit n Radas imi truḥ akk d iceqqfan, ur yuɣ tin

iḥemmel ur iɛac d imawlan-is, ur yewwiḍ s Fransa yessaram.

 Tullist tis ssnat s uzwel Ixulaf n tudert tebda seg 31 armi 56 . Tsemma-as akka

acku akken tewwi lmut baba-s d urgaz-is, itt-id yerzeq rebbi s yixulaf-nsen .

 Tullist tis kraḍ Tara yekkawen , tebda seg sb 57armi d 89

Tsemma-as akka imi tawacult n Lwennas mmuten ala ɛemti-s , tameṭṭut n

ɛemmi-s d yellis, niqal d nutni ara d-yeḥyun tara-nsen neɣ aẓar-nsen ɣer taggara ur

mlalen ara, taggrayt n tullist ur tban ara.

4. Agzul n tullisin

Adlis-a yebḍa ɣef kraḍ n tullisin, yal yiwet s uzwel-is , ad neɛreḍ ad nexdem agzul

i yal yiwet seg-sent:

4.1. Agzul n tullist tamezwarut «Iceqfan n targit(Sb 11-29)

Tullist-a tettales-d amezruy n Lezzayer mgal Fransa imi Radas d amdan yettaken

tameẓẓuɣt ijeddi-s akken ad yegzu amezruy n tmurt-is, Radas d ilemzi i d-yegren deg

uqarru-is tufɣa seg tmurt-is, d unadi ɣef tudert i t-iwulmen , ɣas akken yeɣra maca yal

mi ara yeḍleb lvisa ur tqebblen ara , yerfed yessars yufa-d ala ḥarraga i d tifrat ,

yejmeɛ idrimen iruḥ , ɣas akken iruḥ maca yewwi imawlan-is d tafza mummu n

wallen-is deg wul-is. Yeẓra ala tuɣalin ara d-yuɣal ɣur-sen maca tirga teffeɣ mxalfa

yessarem ad tbeddel fell-as, ad inadi ɣef tumert d talwit acku deg tmurt-is yenneɛtab

imi ur yelli usirem deg-s .

Tirga n Radas ffɣen-t mxalfa, imi tenneqlab fellas teflukt yufa-d iman-is yettnaɣ d

lemwaji , yesḥassef limer yeqqim di tmurt-is, maca ndama tettas-d d taneggarut .

Yewweḍ-d lexbar imawlan-is ayen akken ugaden ad d-yeḍru yeḍra-d, Radas yessusef-

it-id yilell .

4.2. Agzul n tullist tis snat (Ixulaf n tudert Sb 31-56)

Tebda tullist-a s tmettant n Ḍrfa yemma-s n Melxir acku yeɣli-d fell-as waṭṭan ,

tkemmel tudert-is nettat d baba-s (yidir), i tt-yessaɛezzent imi d rriḥa n tmeṭṭut-is .

Melxir d taḥninant tezga ɣer tama n baba-s. Zrin wussan Melxir tessuli leqraya-s deg

tseddawit tewwi-d agerdas-is, yefreḥ baba-s imi teweḍ ɣer wayen tebɣa , tufa ixeddim,

maca baba-s yebɣa ad texdem leqrar i leɛmer-is ad tezweǧ, meɛna nettat tugi acku ma

tezweǧ ad teǧ baba-s iman-is .

Melxir d taselmadt deg uɣerbaz amenzu, dinna tessen yiwen n yilemzi qqaren-as

Meẓyan ixḍeb-itt, xedmen tameɣra tewwi babaa-s ad yidir ɣur-s . Yiwen n wass

yehlek dda Yidir yewwi-t Meẓyan ɣer umejjay. Deg ubrid n tuɣalin ɣer wexxam

xedmen tawaɣit, kecmen deg yiwen n ukamyun mmuten. Yewweḍ-d isalli ɣer Melxir ,

tessarem limer teddi ula d nettat yid-sen ad temmet wala ad teqqim iman-is .

Ɛeddan 40 n wussan , yerza-d ɣur-s ugellid n laman d usirem yenna-as : « acḥal aya

lliɣ-am d amwannes deffir-m, acḥal i yɛeddan zdat-m aṭas ara yarnun, ilaq ad tnesreḍ

i layas i kem-izedɣen maci i kemmi win yellan dgem , truḥ ɣer ṭbib yenna-as-d

aqlakem s tadis seg yimien yuɣal-itt-id usirem.

4.2. Agzul n tullis tis kraḍ s uzwel tara yekkawen (Sb57-89)

Lwennas d ilemẓi i d yekkren deg twacult tawḥidt imi imawlan-is mmuten s znezla

i ihudden axxam-nsen , Lwennas ulac acu i as-yeggran ala ɛemti-s d tmeṭṭut n ɛemmi-

s (Myasa)yellis tamecṭuḥt (Nilya) netta ad yili yesɛa 03 n wayyuren di leɛmer-is.

Ɛeddan kra n wussan tamṭṭut n ɛemmi-s truḥ ɣer uxxam-nsen syin texdem lekwaɣeḍ

truḥ ɣer tmurt n Kanada . Yeggra-d Lwennas netta d ɛemti-s, trebba-t-id , teselmed-as

timusniwin amzun yesɛa imawlan, asmi yesɛa 18 n yiseggasen di leɛmer-is yemmed d

ilemẓi yesnen izerfan-is , tusa-d Myasa d Nilya seg kanada, yefreḥ imi yesɛa tawacult

yuɣal-it-id usirem , xas Nilya d yellis n ɛemmi-s maca tamuɣli-ines ɣur-s d tamuɣli n

tayri werǧin i tt-yeḥsib n twacult. Nilya deg imuras-ines kkes-d anda ur tewwiḍ

(Bgayet , Lezzayer, Tigejda atg).

Asmi i tuɣal ɣer kanada tt-msawalen s wallal n Facebook, kra n wussan kan yewweḍ-

itt-id isali n amejjay-is imi ikcem-itt waṭṭan n Kadasil. . .

5. Tasleḍt n tugniwin n uɣanib

Akken neẓra yakan tamyarut tessemres aṭas n tunuɣin n uɣanib i d-yernan

tahuski i wammud -a Iceqfan n targit. Ihi tasleḍt-nteɣ ad tili ɣef tugniwin-a.

5.1. Aserwes

Tugna-agi n uɣanib nufa-tt-id s tuget deg wammud n tullisin Iceqfan n targin

maca tuget n yimedyaten d taserwest taḥerfit.

5.1.1. Taserwest taḥerfit

Asebter 44:

 Melxir tebɣa axeddim anda ara d-tessens s axxam dɣa am win isersen dwa ɣef

lǧerḥ tufat-id yerna di temdint-is.

Asegzi-is:

Tamyarut tessemres tugna-agi iwakken ad aɣ-d-ssiweḍ izen i tebɣa Melxir,

izen-agi d axeddim akken ad taweḍ ɣer lebɣi d usirem n baba-s. Tesserwes temyarut

axeddim-agi ɣer dwa ɣef lǧerḥ imi axeddim-a tufa-t sdat uxxam .

 Amserwes:axeddim.

 Allal n userwes:am.

 Asrawsan :dwa ɣef lǧerḥ.

Asebter 45:

 Ul-iw kra ɣur-m ijbed-iyi-n am ddkir.

Asegzi-is:

Tafyirt-agi Meẓyan icebbeh ul-is ɣer ddkir imi ijbed-it ɣer Melxir am ddkir ɣef

uzzal.

 Amserwes:ul

 Allal n userwes :am

 Asrawsan:ddkir

Asebter 49:

 Winna daɣen iḥemmel-it am mmi-s.

Asegzi-is :

Deg tenfalit-agi Dda Yidir icebbeh Meẓyan ɣer mmi-s imi yufa-t ɣer yidis-is

amzun d mmi-s neɣ kter, ixeddem-as akk ayen yebɣa yerra-t deg umkan n baba-s acku

d agujil ur neṛwi irebbi n baba-s .

 Amserwe:dda Yidir

 Allal n userwes:am

 Asrawsan :Meẓyan

Asebter 50:

Allen-is leḥḥunt amtregwa.

Asegzi:

Deg tenfalit-agi tcebbeh imeṭṭi ɣer tregwa n wamana Tebder-d amserwes d

usrawsan.

Amserwes:imeṭṭi

Asrawsan: tiregwa

Asebter 68:

 Teẓrid belli allen-im cuban-t s igenni .

Asegzi-is:

 Deg tenfalit-agi tamyarut tesserwes allen n Nilya ɣer igenni imi caɛlent am yetri

(ttiriqent) ttejbadent-d lwelha n umdan .

 Amserwes: nettat ( Nilya)

 Allal n userwes cuban-t

 Asrawsan: igenni

Asebter 75:

 Kečč a lebḥar tcubaḍ ɣuri neɣ d nekk icuban ɣur-k

Asegzi-is:

Deg tefyirt-a Nilya tettmslay d lebḥar akken ad d-ssufaɣ iḥulfan i yezdɣen ul-is

seg mi tt-d-yebda waṭṭan. dagi tesrwes iman-is ɣer lebḥar bu sin wudmawen i

yettbeddilen seg tegnit ɣer tayeḍ.

 Amserwes:Nilya

 Allal n userwes :tcubaḍ

 Asrawsan:lebḥar

5.1. 2. Taserwest timsegzit

Asebter 83:

 Imeṭiṭi icuba s iɣẓer i d-iḥemlen .

Asegzi-is:

Deg tenfalit-agi tamyarut tesserwes imeṭṭi ɣer wassif i d iḥemlen .

 Amserwes :imeṭṭi

 Allal n userwes : icuba

 Asrawsan :iɣẓer

 Udem n userwes aḥemmal n wasif

5.2. Tumnayt

Tugna-agi teṭṭuqqet deg wammud-agi, imi d tin i d-yefkan anamek uffir d

ccbaḥa n tenfaliyin,isi yessiǧhid umaru tiktiwin-is.Tugna-agi tebḍa ɣef sin n

wannawen, tmnayt n tihawt akk d tumnayt n tibawt. Ad d-nebder kra n yimedyaten i

yal annaw:

5.2. 1. Tumnayt n tihawt

Asebter 11:

 Ul-is d lebḥar

Asegzi-is:

D tumnayt ɣef tewsaɛ n lxaṭer . di tugna-a tamyarut tebɣa ad d-beyyen ul n

umdan i ten-t-yettawin akk .

 Amserwes: ul

 Asrawsan : lebḥar

Asebter 35:

 Melxir d lɣella n tayri

Asegzi-is:

D tumnayt ɣef tin iḥemmel dɣa yesserwes Melxir ɣer lɣella yelhan di tayri

imi tes-ǧuǧǧeg ussan-is .

 Amserwes :Melxir

 Asrawsan :Lɣella

Asebter 38:

 Kemm d azwu.

Asegzi-is:

Deg tenfalit-agi dda yidir icebbeh Melxir ɣer wezwu imi yestenfeɛ yess, tella-

as-d d amwanes am akken i yestenfeɛ s wezwu .

 Amserwes:kemm (Melxir)

 Asrawsan: azwu

 Kemm d tudert :

D tumnayt ɣef leqḍeɛ n layas , dda yidir icebbeh yelli-s ɣer tudert imi ala

nettat i as-d-yugaren , yetwennes-yes d nettat i d tudert-is.

 Asrawsan :kemm(Melxir)

 Asrawsan: tudert

Asebter 45:

 Ul-iw d agujil n tayri.

Asegzi-is:

D tumnayt ɣef tin iḥemmel , deg tenfalit-agi Lwennas icebbeh ul-is ɣer umdan

mebla imawlan.

 Amserwes :ul

 Asrawsan:agujil

Asebter 51:

 Lmut d tinebgit

Asegzi-is:

Tamyarut tesserwes lmut ɣer inebgi i d-yettasen yettruḥu ur nelli d imezgi,

iswi-ines tebɣa ad d-ini belli lmut tettas-d mebla cwer akken ad tawi wid ɛzizen mebla

ma textar (meẓẓi neɣ meqqer , iṣeḥḥa neɣ yuḍen).

 Amserwes:lmut

 Asrawsan:inebgi

Asebter 55:

 Aɣelluy d leḥfaḍa

Asegzi-is:

Tamyarut tessemres tanfalit-a akken aɣ-d-beyyen belli ddunit tebna ɣef wayen

yelhan d wayen n diri, tebna ɣef lferḥ d lqerḥ , yewwi-d ɣef umdan ad yeqbel ayen i

as-d-fka ddunit akken teɣliḍ ass-a ara tekreḍ azekka. yesserwes aɣelluy ɣer temsirt ad

tt-yeḥfeḍ.

 Amserwes: aɣelluy

 Asrawsan :leḥfaḍa

 Tanekra d sɛaya:

Asegzi-is:

Tanfalit-a tssegzay-d win yeɣlin yekkar d win i d agerruj n ddunit , d tin i d

sɛaya-s . Tamyarut tsserwes tanekra ɣer sɛaya imi tebɣa ad d-beyyen akken teɣiḍ iḍeli

ara tekkreḍ ass-a , ddunit d asirem yewwi-d ɣef umdan ur uqeṭṭeɛ ara layas imi ddunit

d lfani.

 Amserwes : tanekra

 Asrawsan : sɛaya

 Lmut n baba-s d Meẓyan d ajenwi yentan i lebda deg ul-is.

Asegzi-is:

Tamyarut tessemres tanfalit-a tebɣa ad aɣ-d-beyyen azarar n lmut ɣef Melxir

dɣa tesserwes lmut-agi ɣer ujenwi qeṭṭiɛen.

 Amserwes : lmut

 Asrawsan :Ajenwi

Asebter 75:

 Lebḥar d aɣeddar

Asegzi-is:

Tamyarut tessemres tanfalit-a tebɣa ad aɣ-d-beyyen belli lebḥar ur yesɛi ara

laman imi aṭas n wid i t-yettwalin d adeg n usgunfu , ur ẓrin ara yezmer ad yenneqlab

seg tegnit ɣer tayeḍ .

 Amserwes :lebḥar

 Asrawsan :Aɣeddar

Asebter 88 :

 Umneɣ belli leɛtab d amdan.

Asegzi-is:

Deg tenfalit-agi tamyarut tsserwes leɛtab ɣer umdan tebder-d amserwes d

usrawsan . Ihi tugna-agi d tumnayt n tihawt ɣef leɛtab

 Amserwes: leɛtab

 Asrawsan: Amdan

 Ddunit d ṭṭlam.

Asegzi-is:

Tamyarut tesserwes deg tenfalit-agi ddunit ɣer ṭṭlam acku ur tufi ara deg-s ayen

yelhan ur tt-teǧǧi ad tidir akken tebɣa imi tuḍden aṭṭan ur nesɛi dwa . D tumnayt ɣef

leḥzen

 Amserwes: ddunit

 Asrawsan :ṭṭlam

 Walaɣ-kem d ddunit.

Asegzi-is:

Deg umedya-agi Lwennas yesserwes Nilya ɣer ddunit imi yettwali deg-s akk

ayen yebɣa d wayen yessaram fdɣa icebbeh-itt ɣer ddunit. D tumnayt ɣef tayri

5.2. 2. Tumnayt n tibawt

Asebter 11:

 Cfiɣ amek i aɣ-xeddmen iṛumyen mi i d-ṣubben ɣer taddert d wamek sserwaten

deg-neɣ.

Asegzi-is:

Deg umedya-agi tamyarut tesserwes ayen akken i xeddmen irumyen deg tallit n

tegrawla deg yimdanen izzatriyen ɣer lɣella i yettilin deg wannar anda i sserwaten i

fellaḥen . Tagi d tumnayt ɣef lbaṭel i xedmen iṛumyen deg-neɣ . D tumnayt ɣef

tmuḥqranit .

 Amserwes:ayen xeddmen iṛumyen deg ugdud azayri

 Asrawsan:d uffir:lɣella

Asebter 13:

 Ẓẓan deg-neɣ tuggdi s rrebrab i d-xelqen

Asegzi-is:

Tamyarut tessemres amyag ẓẓan akken ad d-ssebgen anamek n lxuf i yzedɣen

imdanen di tallit-nni i lebda , Ttidiren yess. Deg umedya-agi tsserwes agdud azzayri s

rrebrab. D tumnayt ɣef tallit taberkant.

 Ayen i d-yessebganen amserwes:ẓẓan

 Asrawsan: rrebrab

Asebter 26:

 D tiɣri yettsuɣun ɣef tayri yemmuten

Asegzi:

Tamyarut tcebbeh tiɣri ɣer umdan neɣ aɣersiw neɣ ayen yesɛan rruḥ s umata

yettmettaten. Yessemres amyag yemmuten «yemmuten» deg umkan n umserwes

(amdan) Dtumnayt ɣef tayri. D tumnayt ɣef leḥzen

 Amserwes:tiɣri

 Asrawsan :d uffir( amda )

Asebter 27:

 D tameddit ula d igenni yeḥzen

Asegzi:

Tamyarut tsserwes igenni ɣer rumdan yellan deg tegnit n lqerḥ acku igenni ur

iḥezzen ara , tessemres amyag «yeḥzen» deg wadeg n umdan akken ad d-ssebyen

amserwes. D tumnayt ɣef tmettant d leḥzen.

 Amserwes: igenni

 Asrawsan: d uffir

Asebter 42:

 Taɣuri telha d nettat i ileddin allaɣ n umdan

Asegzi :

Tcebbeh temyarut taɣuri ɣer umdan i yettmeslayen ibder-d amserwes-taɣuri ,

ma d asrawsan d uffir (amdan). D tumnayt ɣef tmusni.

 Amserwes :taɣuri

 Asrawsan:d uffir (amdan)

Asebter 49:

 Igenni yenna-tt-id

Asegzi:

Deg tenfalit-a tamyarut tesserwes igenni ɣer umdan yettmeslayen, tebder-d

amserwes (igenni) ma d asrawsan ulac-it ad t-nefhem seg unamek n tefyirt d tumnayt

ɣef leḥzen.

 Amserwes :igenni

 Asrawsan d uffir(amdan)

Asebter 54:

 Ad ẓẓuɣ dgem laman

Asegzi:

Deg tenfalit-a tamyarut tcebbeh laman yimɣi ara tneẓẓu ibder-d

amserwes(laman) ma d asrawsan d uffir ad t-nefhem seg unamek n tefyirt. Yessemres

amyag ẓẓu i d yessebganen tamlelt n umserwes. D tumnayt ɣef laman iǧehden.

 Asrawsan: laman

 Amserwes d uffir( imɣi)

Asebter 45

 Ddunnit ur yi-ḍṣi ara

Asegzi :

Deg tenfalit-a Melxir tcebbeh ddunit ɣer umdan iqeḍɛen layas di ddunnit

tebder-d amserwes (ddunit)maca asrawsan d uffir yeǧǧa-d ayen i t-idyessebganen (ur

yi-ḍsi ara ). d tumnayt ɣef yir tudert qessiḥen .

 Amserwes :ddunit

 Asrawsan:d uffir (amdan)

5.3. Allus

Tunuɣt-agi tessemres-itt temyarut s waṭas imi terna-as ccbaḥa i wammud-a

tugna-agi tebḍa ɣef sin:

5.3. 1. Allus n tunṭiqin

Tamyarut tessemres asefru deg wammud-a iwakken ad aɣ-d-beyyen allus n

tunṭiqin neɣ tameɣrut i yessiǧhiden anya di tmedyazt, ɣas akken ṣṣenf-agi n wallus ur

yeṭṭuqet ara deg udlis .

Asebter 87:

Mmektaɣ-d akk ussan

Wid-nni yid-m iyi zdin

Ɣas ɣurem dayen ɛeddan

Nekk mazal-iten, d nutni i yirwin

Mmekta-d taḍsa-m yeṣfan

Rriɣ-tt i tissit d lkisan

Nwiɣ ad ttuɣ mm-yimezran

Ur ǧǧiɣ lkif d ddexxan

Nwiɣ ad ttuɣad iliɣ seg wid yethennan

Nneɣ a tuzyint anwa i am-yeḥkan

Amek iyi-xedmen wussan

Arwiɣ amɛebber d wuḍan

5.3. 2. Allus n wawalen

Allus n wawalen yebḍa ɣef ukkuẓ n yeḥricen maca deg wammud-agi Tilelli

Bellal ur tessemres ara amsalas n taggara imi ṣṣenf-a yettili-d s waṭas deg tmedyazt .

5.3. 2. 1. Amsalas

Tamyarut tefka azal i tugna-agi anda it-tssemres s tuget :

Asebter 11 :

 Wid ijuhden mmuten, wid id-yeggran, d wid i dyeddan d fransa, d wid yettefren

iman-nsen asmi akken tekker tegrawla.

Asebter 12 :

 Simmal ad yettimɣur umdan, simmal ad yettimɣur

Asebter 74:

 Skud ara irennu deg ussan, skud itettu ugar.

 Yal wa inedha d lhem-is, yal wa ittir tudert-is

5.3. 2. 2. Amsalas uddis :

Annaw-agi ur t-ssemres ara temyarut s waṭas nufa-d kn 2 n yimedyaten :

asebter 12:

 Yettwakkes wayen yetwakksen .

Asebter 85:

Lliɣ mazal ad iliɣ.

5.3. 2. 3. Allus n wawalen yettemseḍfaren

Deg wamud i nessemres deg tezrawt-nteɣ d ṣṣenf-agi i yuggten s waṭas ad d-

nebder kra seg-sen:

Asebter 15

 Uggadeɣ, uggadeɣ amer ad iyi-tkelxeḍ .

Asegzi-is

Deg umedy-a tamyarut tabeyyn-d ashisef n Tafza ɣef Radas

Asebter 16:

 AD akm-sferḥeɣ ad ferḥeɣ yid-m

Asebter 17:

 Simmal, simmal tkeččem-as temsalt-agi n yinig aqerru s tidet

 Asegzi:

Tamyarut tessemres allus n wawalen iwakken ad tqenneɛ imeɣri ɣef temsalt i

tebɣa.

Asebter 18:

 Ma tesneḍ si flan d si flan

Asegzi-is

Deg umedy-agi tamyarut tesmres tanfalit -agi akken d -tbeyyen tamurt-is tebna ɣef

udmawen d uqẓeb.

Asebter 20:

 Imir kan i d-iḥemmel-d uḥemmal n yimeṭṭawen

Asebter 29:

 Mennaɣ mennaɣ ad d-rzuḍ felli yiwen n wass

Asegz-is:

Tamyarut deg tenfalit-agi tessemres allus akken ad d-beyyen asirem n Melxir

ɣef ucedhi meẓẓyan.

Asebter 53:

 Tiṭ, tiṭ ula d tinna ulac dacu ara neg yess.

Asebter 54:

 Lxiq lxiq-nniḍen nniḍen ad d-yexleq.

Asebter 60:

 Akken akken nemwalaf nemsaɣ tannumi deg sin

Asebter 63:

 Din din tettebeɛ-d s tayeḍ teqwa aṭas.

 Tiṭ, tiṭ ula d tinna ulac dacu ara neg yess.

Assebter 74:

 Cwiṭ cwiṭ ad tefnu

 Cwiṭ cwiṭ ad as-tettruḥu tkatut-is

Asebter 83:

Acuɣer, Acuɣer terfiḍ fell-i

Asebter 86:

Yurǧa, yuṛǧa ulac akk lexbar-is

 Asebter 89:

Akken akken armi i myussanen

5.4. Tanmegla

Tugna-agi n uɣanib nufa-tt-id deg waṭas n tenfaliyin

Asebter 12:

 Ifrezz tidet seg tkerkas

Tidet ≠ Tikerkas .

Asebter 13:

 Asmi tefra tegrawla nefreḥ newwi-d timunnent

Tagrawla ≠ timunnent

Asebter 28:

 Tin yesseqraḥen neɣ tin yessefraḥen

Yessefraḥen ≠ yesseqraḥen

Asebter 43:

 Terfed tesrers di ṛṛay

Terfed ≠ tessers

Asebter 53:

Meẓẓiyit neɣ meqqrit.

Meẓẓi ≠ meqqer

Asebter 54:

 Deffir-m acḥal iɛeddan sdat-m daɣen aṭas ara d-yernun

Deffir-m ≠ sdat-m

Asebter 55:

 Aɣelluy d leḥfaḍa , tanekkra d sɛaya

Aɣelluy ≠ tanekra

Asebter 57:

 Ass-a ẓriɣ kullec yekkfa seg cwiṭ i d-yeqqimen .

Yefka ≠ i d-yeqqimen

Asebter 58

Ur tferẓeḍ kra ma yelha neɣ dirit

Yelha ≠ dirit

 ma yewqem neɣ yexṣer

Yewqem ≠ yexṣer

 ad ad ak-iḍur neɣ ad ak-yenfeɛ.

Ad ak-iḍ ≠ ad ak-yenfeɛ

Asebter 62:

 Lḥara n wadda izdeɣ-itt Lmaǧid , tin n ufella mazal ur tekmil ara.

Wadda ≠ ufella

Asebter 67:

 Smenyafeɣ tasusmi ɣef imesli.

Tasusmi ≠ imesli

 , smenyafeɣ ad cfuɣ wala ad ttuɣ,

Cfuɣ ≠ ttuɣ

 smenyafeɣ lmut ɣef tudert .

Lmut ≠ tudert

Asebter 75:

 Lferḥ d lqerḥ akken i ddukulen.

Lferḥ ≠ lqerḥ

Asebter 76:

 Amek almi ger yiḍ d wass yerza-d waṭṭan-agi .

yiḍ ≠ wass

Asebter 89:

 Deg wadeg-nni mi i teɣli, d netta i tt-id-iɛawnen tekker .

Teɣli ≠ tekker

5.5. Tamisemt

D tugna ur neṭṭuqqet ara deg wammud-a, imi ufa-d kan kraḍ n yimedyaten deg

yiwen n wannaw (ramisemt deg yiwen n yimeslic ), maca ṣṣenf-agi nniḍen(tamisemt

yemxalafen deg unamek) ur t-ssemres ara deg wammud-a,

5.5. 1. Tamisemt deg yiwen imslic

Asebter 16:

 Tezriḍ-iyi ur xeddmeɣ ur geddmeɣ.

Asebter 86:

 D aḥulfu qessiḥen qarriḥen.

Asebter 87:

 Amek iyi-xedmen wussan

 ṛwiɣ amɛebber d wuḍan.

5.6. Tasmiddant

D tugna i yeṭṭuqten deg wammud-a Iceqfan n targit tamyamyarut s tenfaliyin s

yes i dssenfay tinfaliyin ara d-ijebden lwelha n yimeɣri .

Asebter 13:

 Tamurt ass yecban ass-a ulac dacu i iɣ-tefka.

Asegz-is

Deg tenfalit-agi tamyarut tbeyyen-d asḥissef n yilmeẓyen ɣef tmurt-nsen, imi

ur asen-tefki ara azal acku d tamurt yebnan ɣef tmusni d uqezzeb, d wudmawen, imi

ruḥen-asen yizerfan-nsen .

Asebter 14:

 Tamurt-is ur as-tgi ara leqrar la inetta la i wid i tyecban.

Asegzi-is

Izen i tebɣa ad aɣ-d ssiweḍ temyarut deg tenfalit-a d asḥissef n Radas d

tizyiwin-is ɣef tmurt-nsen, imi ur sen-tgi ara azal ur asen-teldi ara irebbi ɣas ula ma

sɛan iswiren ɛlayen ur sen-tefki ara lxedma.

Asebter 17:

 Yurǧa-t usirem akin i yilel.

Asegzi-is

Deg tenfalit-agi tamyarut tbeyyen-d liḥala n Radas imi yessarem tuder-is berra

n tmurt-is, yessarem ad qaɛden wussan-is, ad tbeddel tegnit fell-as, imenna tudert

yifen tin ideg yella.

Asebter 18:

 Twala amek yettsewwiq wallaɣ-is.

Asegzi-is

Deg tefyirt-a Tafza tettwali Radas yettsewwiq wallaɣ-is, tamyarut tefka-as

tamlilt n umdan ara iruḥen ad yexdem tixawsiwin-is neɣ lecɣal-is, tessenṭeq-d allaɣ i

yellan d taɣawsa tamadwant

Asebter 22:

 Teggul tmurt deg yilel

Asegzi-is

Tamyarutt tessemres tanfalit-agi akken ad d-beyyen tamurt yeḥwaǧen arraw-is ,

ur tebɣi ara ad ten-yessufeɣ yilel berra i wakal-is ɣef waya tessarem ad yili yilel d

aɛwwiq .

Asebter 23:

 Teqqleb teflukt-nni imi i asen-terẓa asrirem tedda d lebɣi i tmurt

Asegzi-is:

Tamyarut tessemres tanfalit-agi akken ad as-tefk tamlilt n umdan i teflukt ara

yilin d iɛewwiq, Ara yeṛzen asirem i yal yiwwen. Taflukt-a teffeɣ-d d ugur mgal ayen

bɣan ad t-xedmen yilmeẓyen, teqleb yessen , terẓa-asen asirem-nsen, dagi tetbeɛ ṛṛay n

tmurt imi yal tamurt tebɣa ad qqimen warraw-is ɣur-s ad tt-xedmen.

Asebter29:

 Steqsaɣ ul-iw amek yettili yerra-id: «ma mazal ɣer yiɣed aduxxu mbeɛd mi yerɣa».

Asegz-is:

Tafza tessemres tanfalit-agi imi tessenṭeq-d ul-is tefka-as tamlilt n umdan i

wumi ara temmeslayeḍ ad ak-d-yer tiririt.

Asebter 31:

 Teres-d tsusmi ɣef tmurt.

Asegz-is:

Melxir tessemres tanfalit-a akken ad d-beyyen tasusmi n tmurt neɣ tarusi n

rrehba d tugdi, am akken d iḍ ideg ara tili tmettant , tessemres tagnit-nni ideg tella ɣer

lmut d leḥzen amzun deg uxxam-nsen i tella.

 Lmut d tinebgit tamessast, tettas-d mebla cwer .

Asegz-is:

Tamyarut tessemres tanfali-agi , tefka-as tamlilt n umdan inebgi mači d imezgi, yettas-

d yettruḥu i lmut ur nesɛi akud melmi ara d-steqsi .

5.7. Tayḍisemt

Tugna-agi maci d tin yeṭṭuqten deg wammud-agi imi tugna-agi tettili s waṭas di

tmedyazt .

Asebter 18:

 Wid i wumi ɣezzifit wanzaren weṛjin knan zdat n umdan i ten-yecban

Asegz-is:

Tamyarut tessemres tanfalit-agi imi tessebgen-d azal i sɛan wid yesɛan nnif, wid ur

nqebbel ara ddel, wid yesɛan tirrugza, wid ur nkennu zdat n wid i ten-yecban.

Taggrayt

Taggara n yixef-agi nessaweḍ nessenked-d tamyarut d wammud-is d wazal-is di

tmetti s wayen tura d idlisen, nessaweḍ nexdem tasleḍt i wammud Iceqfan n targit -i

d-ijebden lwelha-nteɣ .Ammud-a yettawi-d ɣef tudert n umdan s umata ama d ayen

yessefraḥen neɣ d ayen yesseqraḥen , xas ma ayen yellan daxxel-is d asugen , maca d

asugen n wayen yellan deg tudert n yal ass.

Nessaweḍ nekkes-d tugniwin n uɣanib yellan deg wammud, syin nessegza-tent-id

s yimedyaten nbeyyen-d yes-sen tugniwin n uɣanib yecban Aserwes, Tumnayt, Allus,

Tanmegla, Tamisemt, Tasmiddant, tayḍisemt.

Newweḍ-d ɣer taggara n ukatay-nteɣ i d-yellan ɣef usentel n tiɣunba deg

wammud n tullisin Iceqfan n targit n Tilelli Bellal. Akatay-nteɣ nebda-t s wawal n

tazwara anda i d-newwi awal ɣef tsekla taqbaylit, nessaweḍ ɣer yiswi-nteɣ nefka-d

tamukrist d turdiwin i si yebded ukatay, nebḍa-t ɣef sin n yixfawen, deg yal yiwen

neɛreḍ ad d-nawi awal s telqayt.

Ixef n aẓrayan yella-d wawal ɣef tullist d tulmisin-is, d wannawen-is, yerna

nbeyyen-d amgired gar-as d tewsatin nniḍen, d tullisin i d-yefɣen s tmaziɣt. Si tama

nniḍen nekcem annar n tiɣunba anda i d-newwi awal ɣef unekmar i d-yewwi charles

Bally d usbadu n kra n tmiḍranin . Nessaweḍ nessemgared-d, ger tugniwin-a n uɣanib

s yimedyaten . Seg waya nefhem-d dakken annar n tɣunba d annar wessiɛen i d-

yemmalen ccbaḥa n tenfaliyin deg yeḍrisen i d-yessenfalay umaru neɣ umedyaz.

Ixef n tesleḍ nessenfali-d ayen akk icudden ɣer tmeddurt n temyarut, d wayen

tura deg umecwar-is aseklan, yella-d umeslay ɣef udlis, d tḥawact n tektiwin neɣ n

ugzul n wammud-a. syin akin nezger ɣer tiɣunba deg wammud n tullisin Iceqfan n

targit, nessaweḍ nessufeɣ-d tuget n tugniwin n uɣanib i tessemres temaut deg

wammud-is, d inumak uffiren i tesɛa yal yiwet seg-sent, swaya nessaweḍ ɣer

yigemmaḍ-a :

 Aserwes yettwassen deg tɣunba, d tugna i yuggten s waṭas deg wammud-a imi yal

taɣawsa ara tessemres temyarut, tesserwas-itt ɣer tayeḍ daya i yeǧǧan tira-s tesɛa

tanfalit yelhan, nufa-d deg-s azal n 10 n yimedyaten .

 Tumnayt d tunuɣt yuggten s waṭas deg wammud-a, imi ccbaḥa n tenfaliyin rnan-t-

d tahuski i tira-s , tugna-agi tessebgen-d anamek uffir i yellan deg yal tugna deg-s

nekkes-d ugar n 15 n yimedyaten .

 Allus d tugna i tessemres s tuget tessemres-it i ukked n unamek d nekkes-d ugar n

15 n yimedyaten .

 Tasmiddant:d yiwet n tugna i d- yettaken tamellelt n umdan i taɣawsa

takmamt, d ṣṣenf yugten yerna-d ccbaḥa i wammud-a.

 Tayḍisemt d tamisemt d tunuɣin ur yugten ara deg wammud-a, ɣas akken

ur ugtent ara maca sɛan-t tamlelt deg cbaḥa n wammud .

Deg taggara nessaram nexdem tasleḍt akken iwata i wammud iceqfan n targit,

akatay-nteɣ d win ara yeldin tiwwura i yimnadiyen nniḍen ad snernin deg-s ugar

imi annar n tiɣunba wessiɛ yeḥwaǧ anadi s telqayt.

